
“Ha re itshwabele ka bokakalope” ho realo Morektoro ya motjha wa UFS Rector ka pono bakeng sa Kovsies

“Ha se sebaka se seholohadi se amohelang baithuti ba kgasitseng ho ya tlola mola wa matriki ba batla ho tla ithutela dikri”


Ka mantswe ana a matla Morektoro ya motjha ebile e le Motlatsa Mokanseliri wa Yunivesithi ya Freistata (UFS), Profesara  Jonathan Jansen, o hlakisitse taba ya hae ka ho totobala bakeng sa ho theha setso sa borutehi UFS. Profesara Jansen o fane ka puo ya hae ya Tlhomamiso mantsiboyeng ana (Labohlano 16, Mphalane 2009) Kampaseng e Kgolo Bloemfontein.
Profesara Jansen o tsebisitse ho tjamela borutehi ka leihlo le matla mmoho le tikoloho ya ho ithuta. “Yunivesithi e tla ba sebaka se bonahatsang mohlala wa boithuti le tlwaelo ya poelano, tshwarelo le toka ya setjhaba. Baithuti le barutehi ho tswa lefatsheng lohle ba tla theohela sebakeng sena ho tla ithuta le ho utlwisisa thuto le phethahatso ya ho aha setjhaba ho sa natswe dikarohano tse teng tsa morabe empa le bodumedi, bong, ho (se) itekanela (e), tshekamelo ya boitsebiso ba bong le motso wa tswalo mme, re leboha  Athletic South Africa, boitsebiso ba tsa bong,” o realo.
Borutehi bona bo ka se shebane feela le toka ya setjhaba, empa UFS e tla tsamaya ka potlako ho ba setsha sa botjhaba le sa matjhaba sa bokgabane ba thuto. “Leha UFS e na le mananeo a kgabane a khemistri, temo le bongaka, re a lemoha hore re sa boetse re hloka ho phahamisa maemo a thuto ka matla bakeng sa yunivesithi e tshepisang,” o realo. 
Profesara Jansen o itse  UFS e ke ke “ya ba le ho swaba maitekong a yona a ho ba yunivesithi ya Afrika ya maemo a hodimo e tla ananelwa hang bakeng sa bokgabane ba yona dipatlisisong, ho ruteng le ho seo wa mphato wa ka ya fetileng a neng a se bitsa ‘borutehi bo kenyeletsang batho bohle’ mabapi le setjhaba se re potipotileng.” Ka moya ona, o tsebisitse hore o tla kgutlisetsa mokgolo wa hae yunivesithing a ba kope hore ba nke persente ho thusa baithuti ba kojwana di mahetleng ya mosweu le ya motsho. 
O itse yunivesithhi ke sebaka se phahameng sa ho ithuta se sebeletsang setjhaba ka ditalente tsa sona le ho ya ka nqane. “Ka baka lena, re tla thaotha feela baithuti ba basweu le ba batsho le barupelli ba hlwahlwa yunivesithing.” Empa re ntse re hopola hore bana ba bangata ba hloleha  ka lebaka la mokgwa wa thuto dikolong, UFS e tla sebetsa lee dikolo tse phahameng tse tinngweng menyetla ho qala diprofensing tsa Freistata le Kapa Leboya ho hlopha le lokisa baithuti  bakeng sa yunivesithi ka sekolo sa lehlabula le sa mariha.
Ho lokisetsa baithuti “lefatshe le kotsi le arohaneng”, Profesara jansen o itse o tla sisinya Senateng sa Yunivesithi hore ho lekolwe botjha kharikhulamo. “Diyunivesithi tsa rona tse ngata di hlahisa batho ba batjha bao e leng bomatwetwe dilemong tse qalang tsa mosebetsi wa bona mme ha ba na motheo wane o batsi wa thuto o ba lokisetsang hore ba be le kutlwelobohloko ya batho, e be baahi ba seollang le baetapele ba nang le semelo makaleng ao ba a latetseng le diprofesheneng tsa bona.  Dikri ha e a lekana, mme Yunivesithi ya Freistata e tla theha kharikhulamo ya mangolo a tlang pele ho dikri e hlabosang e kgethang baithuti ho ba bang e shebaneng le bothata ba tsebo ka hara thuto e phahameng Afrika Borwa”, o realo.
Profesara Jansen o mamielletse boitlamo ba hae bakeng sa ntshetsopele ya Afrikaans le Sesotho yunivesithing. O hlakisitse hore Afrikaans e ke ke ya fediswa lebitsong la ho swetsa.  Leha ho le jwalo o itse o tla bula dipuisano ka ditsela tseo ka tsona moithuti e mong le e mong ya mosweu a tla ithuta Sesotho kapa Setswana mme moithuti e mong le  e mong ya motsho a tla ithuta Afrikaans, le hore baithuti bohle ba tla ithuta ho ngola le ho bala English ka bokgabane.

Selemo se tlang, sehlopha sa pele sa baithuti ba selemo sa pele ba tla nkuwa ba  ka lenaneo la ho ya ithuta mose ho mawatle,  mme baithuti bohle ba selemo sa pele ba tla hokelwa ka marangrang a elektroniki ho ba thusa ho tebisa tsebo ya bona le ho ithuta.
Profara  Jansen o itse UFS e sa kotsometse mane moo barutehi e leng banna ba basweu haholoholo maemong a boprofesara. "Ho qala bekeng e tlang, re tla phatlalatsa dikgeo tsa mosebetsi tse 25 tsa boprofesara bo phahameng tse tla hohela yunivesithing ena, barutehi ba bohlale ba tswang dibakeng tse fapaneng. Yunivesithi e tla tlisa diphethoho barupelling ba yona butlebutle, mme re tla etsa sena re sa qobellehe ho etsa kgetho e fosahetseng pakeng sa bokgabane le tekatekano," o realo.

